
10.
MASAREN KONTSERBAZIOAREN PRINTZIPIOA. JARRAITUTASUNAREN EKUAZIOA

10.1. KONTROL-BOLUMENAREN APLIKAZIOA MASAREN PRINTZIPIOAN 

Jarraitutasunaren ekuazioa masaren kontserbazioaren printzipio orokorra oinarri hartuta garatzen da. Printzipio horrek dioenez, sistema baten barneko masak konstante irauten du denboran zehar, hots: 

Sistemaren propietateen aldakuntza adierazten duen ekuazioa (kontrol-bolumenari buruzkoa, preseski) sisteman dagoen masari aplikatuz gero, hauxe lortzen da:

Adierazpen horretatik ondoriozta daitekeenez, kontrol-bolumen bati dagokion jarraitutasunaren ekuazioak dio ezen kontrol-bolumen horren barneko masak denborarekin duen aldakuntza kontrol-bolumenaren barruranzko masa-fluxuaren berdina dela, hau da:

10.2.
JARRAITUTASUNAREN EKUAZIO INTEGRALA

10.2.1. Adierazpen orokorra

Demagun irudiko korronte-hodiaren zati batean zehar erregimen iraunkorrean pasatzen ari den fluxua aztertzen ari garela.

Kontrol-bolumena 1 eta 2 sekzioen arteko korronte-hodiaren hormen eta 1 eta 2 sekzioen gainazalen artean dagoen bolumena da. Fluxua iraunkorra denez, aurreko atalean lorturiko jarraitutasunaren ekuazioa honelaxe geratuko da: 

Erregimen iraunkorrean masak denboran zehar duen aldakuntza zero baliokoa da, eta hortaz, kontrol-gainazaletik irteten den fluxuaren masa netoa ere zero baliokoa da.

10.2.2. Fluxu iraunkorrerako adierazpena

Aurreko adierazpenetik hauxe lortzen da:

Eta kontuan harturik hodiaren hormetan (hh) zehar fluxurik ez dagoela, adierazpena bektoriala dela eta kontrol-bolumenaren kanpoalderantz zuzenduta dagoenean azalera bektorea positiboa dela, hauxe dugu: 

Alegia, nuluak ez diren bi ekarpenak 1 eta 2 sekzioei dagozkien fluxuen ondoriozkoak dira, eta horiek sekzio bakoitzeko batez besteko abiaduren eta dentsitateen bidez kalkula daitezke. Adierazpen horiek erakusten dutenez, bi sekzioetan zeharreko fluxu masikoak elkarren berdinak dira:

Ekuazio horretan, sekzioetan zeharreko batez besteko abiadurak honelaxe kalkulatzen dira:

10.2.3. Fluxu iraunkorrerako eta fluido konprimaezinerako adierazpena

Gastu bolumetrikoa edo emaria, definizioz, sekzioaren azaleraren eta sekzio horretatik pasatzen den fluxuaren batez besteko abiaduraren arteko biderkadura da:

Definizio hori kontuan hartuta, honelaxe idatz daiteke jarraitutasunaren ekuazioa:

Fluxu konprimaezin eta iraunkorraren kasuan ez dago dentsitatearen aldakuntzarik. Hortaz:

Bestalde, dentsitate konstanteko fluxuaren kasuan, erregimena iraunkorra izan zein aldakorra izan, ondoko ekuazio integrala bete behar da: 

Hain zuzen, ekuazio horrek bolumenaren fluxu netoa zero baliokoa dela adierazten du; horrek inplikatzen du kontrol-bolumena beterik dagoela denbora guztian. 

